
ଭ॒ଦ୍ରଂ  କର୍ଣେ॑ଭିଃ  ଶୃଣୁ॒ୟାମ॑  ଦେଵାଃ  ।  ଭ॒ଦ୍ରଂ
ପ॑ଶ୍ୟେମା॒କ୍ଷଭି॒ର୍ୟଜ॑ତ୍ରାଃ  ।
ସ୍ଥି॒ରୈରଂଗୈ᳚ସ୍ତୁଷ୍ଟୁ॒ଵାଗ୍ ମ୍ସ॑ସ୍ତ॒ନୂଭିଃ॑  ।
ଵ୍ୟଶେ॑ମ  ଦେ॒ଵହି॑ତଂ॒ -ୟଁଦାୟୁଃ॑  ॥  ସ୍ଵ॒ସ୍ତି  ନ॒
ଇଂଦ୍ରୋ॑  ଵୃ॒ଦ୍ଧଶ୍ର॑ଵାଃ  ।  ସ୍ଵ॑ସ୍ତି  ନଃ॑  ପୂ॒ଷା
ଵି॒ଶ୍ଵଵେ॑ଦାଃ  ।  ସ୍ଵ॒॒ସ୍ତିନ॒ସ୍ତାର୍କ୍ଷ୍ୟୋ॒
ଅରି॑ଷ୍ଟନେମିଃ  ।  ସ୍ଵ॒ସ୍ତି  ନୋ॒  ବୃହ॒ସ୍ପତି॑ର୍ଦଧାତୁ
॥  ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ॥

ୟୋ॑ଽପାଂ  ପୁଷ୍ପଂ॒ -ଵେଁଦ॑  ପୁଷ୍ପ॑ଵାନ୍  ପ୍ର॒ଜାଵା᳚ନ୍
ପଶୁ॒ମାନ୍  ଭ॑ଵତି  ।  ଚଂ॒ଦ୍ରମା॒  ଵା  ଅ॒ପାଂ  ପୁଷ୍ପମ୍᳚  ।
ପୁଷ୍ପ॑ଵାନ୍  ପ୍ର॒ଜାଵା᳚ନ୍  ପଶୁ॒ମାନ୍  ଭ॑ଵତି  ।  ୟ  ଏ॒ଵଂ -
ଵେଁଦ॑  ।  ୟୋ॑ଽପାମା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍
ଭଵତି  ।

ଅ॒ଗ୍ନିର୍ଵା  ଅ॒ପାମା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।
ୟୋ᳚ଽଗ୍ନେରା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି  ।
ଆପୋ॒ଵା  ଅ॒ଗ୍ନେରା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।  ୟ
ଏ॒ଵଂ -ଵେଁଦ॑  ।  ୟୋ॑ଽପାମା॒ୟତ॑ନଂ॒ -ଵେଁଦ॑  ।
ଆ॒ୟତ॑ନଵାନ୍  ଭଵତି  ।

ଵା॒ୟୁର୍ଵା  ଅ॒ପାମା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।  ୟୋ
ଵା॒ୟୋରା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି  ।  ଆପୋ॒
ଵୈ  ଵା॒ୟୋରା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।  ୟ  ଏ॒ଵଂ -
ଵେଁଦ॑  ।  ୟୋ॑ଽପାମା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍
ଭଵତି  ।

ଅ॒ସୌ  ଵୈ  ତପ॑ନ୍ନ॒ପାମା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।
ୟୋ॑ଽମୁଷ୍ୟ॒ତପ॑ତ  ଆ॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍
ଭଵତି  ।  ଆପୋ॒  ଵା  ଅ॒ମୁଷ୍ୟ॒ତପ॑ତ  ଆ॒ୟତ॑ନମ୍
।ଆ॒ୟତ॑ନଵାନ୍  ଭଵତି  ।  ୟ  ଏ॒ଵଂ -ଵେଁଦ॑  ।
ୟୋ॑ଽପାମା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି  ।

ଚଂ॒ଦ୍ରମା॒  ଵା  ଅ॒ପାମା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।
ୟଶ୍ଚଂ॒ଦ୍ରମ॑ସ  ଆ॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି
।  ଆପୋ॒  ଵୈ  ଚଂ॒ଦ୍ରମ॑ସ  ଆ॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।



ୟ  ଏ॒ଵଂ -ଵେଁଦ॑  ।  ୟୋ॑ଽପାମା॒ୟତ॑ନଂ॒ -ଵେଁଦ॑  ।
ଆ॒ୟତ॑ନଵାନ୍  ଭଵତି  ।

ନକ୍ଷତ୍ର॑ତ୍ରାଣି॒  ଵା  ଅ॒ପାମା॒ୟତ॑ନମ୍  ।  ଆ॒ୟତ॑ନଵାନ୍
ଭଵତି  ।  ୟୋ  ନକ୍ଷତ୍ର॑ତ୍ରାଣାମା॒ୟତ॑ନଂ॒ -ଵେଁଦ॑  ।
ଆ॒ୟତ॑ନଵାନ୍  ଭଵତି  ।  ଆପୋ॒  ଵୈ  ନକ୍ଷ॑ତ୍ରାଣାମା॒ୟତ॑ନମ୍
।  ଆ॒ୟତ॑ନଵାନ୍  ଭଵତି  ।  ୟ  ଏ॒ଵଂ -ଵେଁଦ॑  ।
ୟୋ॑ଽପାମା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି  ।

ପ॒ର୍ଜନ୍ୟୋ॒  ଵା  ଅ॒ପାମା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।
ୟଃ  ପ॒ର୍ଜନ୍ୟ॑ସ୍ୟା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍
ଭଵତି  ।  ଆପୋ॒  ଵୈ  ପ॒ର୍ଜନ୍ୟ॑ସ୍ୟା॒ୟତ॑ନମ୍  ।
ଆ॒ୟତ॑ନଵାନ୍  ଭଵତି  ।  ୟ  ଏ॒ଵଂ -ଵେଁଦ॑  ।
ୟୋ॑ଽପାମା॒ୟତ॑ନଂ॒ -ଵେଁଦ॑  ।  ଆ॒ୟତ॑ନଵାନ୍  ଭଵତି  ।

ସଂ॒ ଵଁ॒ତ୍ସ॒ରୋ  ଵା  ଅ॒ପାମା॒ୟତ॑ନ॒ମ୍  ।  ଆ॒ୟତ॑ନଵାନ୍
ଭଵତି  ।  ୟଃ  ସଂ॑ ଵଁତ୍ସ॒ରସ୍ୟା॒ୟତ॑ନଂ॒ -ଵେଁଦ॑  ।
ଆ॒ୟତ॑ନଵାନ୍  ଭଵତି  ।  ଆପୋ॒  ଵୈ  ସଂ॑ 
ଵଁତ୍ସ॒ରସ୍ୟା॒ୟତ॑ନମ୍  ।  ଆ॒ୟତ॑ନଵାନ୍  ଭଵତି  ।  ୟ  ଏଵଂ -
ଵେଁଦ॑  ।  ୟୋ᳚ଽଫ୍ସୁ  ନାଵଂ॒  ପ୍ରତି॑ଷ୍ଠିତାଂ॒ -ଵେଁଦ॑  ।
ପ୍ରତ୍ୟେ॒ଵ  ତି॑ଷ୍ଠତି  ।

ଓଂ  ରା॒ଜା॒ଧି॒ରା॒ଜାୟ॑  ପ୍ରସହ୍ୟ  ସା॒ହିନେ᳚  ।  ନମୋ॑
ଵ॒ୟଂ -ଵୈଁ᳚ଶ୍ରଵ॒ଣାୟ॑  କୁର୍ମହେ  ।  ସ  ମେ॒  କାମା॒ନ୍  କାମ॒
କାମା॑ୟ॒  ମହ୍ୟମ୍᳚  ।  କା॒ମେ॒ଶ୍ଵ॒ରୋ  ଵୈ᳚ଶ୍ରଵ॒ଣୋ
ଦ॑ଦାତୁ  ।  କୁ॒ବେ॒ରାୟ॑  ଵୈଶ୍ରଵ॒ଣାୟ॑  ।  ମ॒ହା॒ରାଜାୟ॒
ନମଃ॑  ।

ଓଂ᳚  ତଦ୍ବ୍ର॒ହ୍ମ  ।  ଓଂ᳚  ତଦ୍ଵା॒ୟୁଃ  ।  ଓଂ᳚  ତଦା॒ତ୍ମା  ।
ଓଂ᳚  ତଥ୍ସ॒ତ୍ୟମ୍  ।  ଓଂ᳚  ତତ୍ସର୍ଵମ୍᳚  ।  ଓଂ᳚
ତତ୍ପୁରୋ॒ର୍ନମଃ  ॥

ଅଂତଶ୍ଚରତି॑  ଭୂତେ॒ଷୁ  ଗୁହାୟାଂ -ଵିଁ॑ଶ୍ଵମୂ॒ର୍ତିଷୁ  ।
ତ୍ଵଂ -ୟଁଜ୍ଞସ୍ତ୍ଵଂ -ଵଁଷଟ୍କାରସ୍ତ୍ଵ -ମିଂଦ୍ରସ୍ତ୍ଵଗ୍ 
ମ୍
ରୁଦ୍ରସ୍ତ୍ଵଂ -ଵିଁଷ୍ଣୁସ୍ତ୍ଵଂ  ବ୍ରହ୍ମତ୍ଵଂ॑
ପ୍ରଜା॒ପତିଃ  ।
ତ୍ଵଂ  ତ॑ଦାପ॒  ଆପୋ॒  ଜ୍ୟୋତୀ॒ରସୋ॒ଽମୃତଂ  ବ୍ରହ୍ମ॒
ଭୂର୍ଭୁଵ॒ସ୍ସୁଵ॒ରୋମ୍  ।

ଈଶାନସ୍ସର୍ଵ॑  ଵିଦ୍ୟା॒ନାମୀଶ୍ଵରସ୍ସର୍ଵ॑ଭୂତା॒ନାଂ
ବ୍ରହ୍ମାଧି॑ପତି॒ -ର୍ବ୍ରହ୍ମ॒ଣୋଽଧି॑ପତି॒ -



ର୍ବ୍ରହ୍ମା॑  ଶି॒ଵୋ  ମେ॑  ଅସ୍ତୁ  ସଦାଶି॒ଵୋମ୍  ।

ତଦ୍ଵିଷ୍ଣୋଃ᳚  ପର॒ମଂ  ପ॒ଦଗ୍ ମ୍  ସଦା॑  ପଶ୍ୟଂତି  ସୂ॒ରୟଃ॑
।  ଦି॒ଵୀଵ॒  ଚକ୍ଷୁ॒ରାତ॑ତମ୍  ।  ତଦ୍ଵିପ୍ରା॑ସୋ
ଵିପ॒ନ୍ୟଵୋ॑  ଜାଗୃ॒ଵାଗ୍ ମ୍  ସସ୍ସମିଂ॑ଧତେ  ।
ଵିଷ୍ନୋ॒ର୍ୟତ୍ପ॑ର॒ମଂ  ପ॒ଦମ୍  ।

ଋତଗ୍ ମ୍  ସ॒ତ୍ୟଂ  ପ॑ରଂ  ବ୍ର॒ହ୍ମ॒  ପୁ॒ରୁଷଂ॑
କୃଷ୍ଣ॒ପିଂଗ॑ଲମ୍  ।
ଊ॒ର୍ଧ୍ଵରେ॑ତଂ -ଵିଁ॑ରୂପା॒କ୍ଷଂ॒ -ଵିଁ॒ଶ୍ଵରୂ॑ପାୟ॒
ଵୈ  ନମୋ॒  ନମଃ॑  ॥

ଓଂ  ନା॒ରା॒ୟ॒ଣାୟ॑  ଵି॒ଦ୍ମହେ॑  ଵାସୁଦେ॒ଵାୟ॑  ଧୀମହି  ।
ତନ୍ନୋ॑  ଵିଷ୍ଣୁଃ  ପ୍ରଚୋ॒ଦୟା᳚ତ୍  ॥

ଓଂ  ଶାଂତିଃ॒  ଶାଂତିଃ॒  ଶାଂତିଃ॑  ।

